
ÓLAVUR Á VÁLI Í SPANIASTOVU
Í kvvøld, fríggjakvøldið, verður konsert í Spaniastovu, 
har Ólavur á Váli  við bólki fer at framføra øll tey kendu 
løgini frá fløgu hansara og stakløgini ið hann hevur 
givið út ígjøgnum árini. Kom og ver partur av einum 
hugnaligum kvøldi við góðum tónleiki og góðum hýri. 
Manningin er: Ólavur á Váli Olsen: Sang og gittar, John 

Johansen: Bass og kór, Magni Husgaard: Tangentar, 
Henning Hjalt Nicodemussen: Trummur og kór.
Atgongumerki eru til keyps á atgongumerki.fo
Frá klokkan 18 verður høvið at fáa gott undir góman 
frá gourmetkokkinum, sigur Jógvan Andrias Joensen í 
Spaniastovu.

NØVN Send hugskot, myndir, greinar  
ella annað til novn@sos.fo

Sigurd Gaard Hansen, 
andaðist týsdagin 1. des­
ember, 90 ára gamal. 

Maja Laursen, fødd Dan­
ielsen, ættað úr Porkeri, 
andaðist 2. desember í 
heiminum í Farum, 89 ára 
gomul.

Torbjørn Hjelm Hansen, 
ættaður úr Leynum, 
búsitandi í Søldarfirði, 
andaðist í heiminum 
mikudagin 2. desember, 
77 ára gamal.

Borghild Joensen, ættað 
av Eiði, búsitandi á Havn, 
andaðist á Heiminum við 
Vallalíð mánadagin 30. 
november, 75 ára gomul.

Jastrid Dragsted, fødd 
Olsen, ættað úr Trongis­
vági, andaðist í Keyp­
mannahavn mánadagin 
30.novembur, 87 ára 
gomul.
 
Karin Petrea Malm­
bergsdóttir, ættað úr 
Sørvági, búsitandi í Havn, 
andaðist á Landssjúkra­
húsinum týsdagin 1. des­
ember, 76 ára gomul.

Lydia Arge, Tórshavn, 
andaðist á Boðanesheim­
inum 1. des, 96 ára gomul. 
Jarðarferðin verður lýst 
seinni.

Høgni Thomsen, Nóls­
oy andaðist á Lands­
sjúkrahúsinum fríggj­
adagin 27. november, 81 
ára gamal.

Gudrun Helena Kristi­
ansen, Vági, andaðist 26. 
november á Suðuroyar 
Sjúkrahúsi, 81 ára gomul. 
Jarðarferðin verður lýst 
seinni.

Paula Matras Poulsen, 
ættað av Viðareiði, bú­
sitandi í Havn, andaðist 
á Kristianslon á Tjarna­
garði sunnudagin 29. nov­
ember, 95 ára gomul.

Jóannes Nolsøe, ættaður 
úr Vági, búsitandi í Skag­
en, andaðist á Suðuroyar 
Sjúkrahúsi fríggjadagin 
27. november, 78 ára gam­
al. Jarðarferðin verður úr 
Vágs Kirkju hósdagin 3. 
desember.

Haldor Ellingsgaard, 
ættaður av Eiði, búsitandi 
í Farsund í Norra, 
andaðist 27. november, 84 
ára gamal.

Eirik Jensen, Tvøroyri, 
andaðist í heiminum 
fríggjadagin 27. novem­
bur, 76 ára gamal.

Elin Merkistein, búsit­
andi í Esbjerg, ættað úr 
Havn, andaðist hósdagin 
26. november, 59 ára 
gomul.

Sigrid Ziskason, Klaks­
vík, búsitandi í Tórshavn, 
andaðist á Boðanes­
heiminum 25. november, 
91 ára gomul.

Inna Nattestad, Miðvági, 
andaðist á Sýnini, miku­
morgunin 25. november, 
86 ára gomul. 

Kristian Steingrund, 
Glyvrar, andaðist týsdag­
in, 88 ára gamal. Jarðar­
ferðin verður úr Glyvra 
kirkju leygardagin kl. 
13.00.

Ingibjørg Müller, Kvívík, 
búsitandi á Mørkini 
andaðist 23. november, 95 
ára gomul.

ANDLÁT

Tað verður 41-ára 
gamla Liljan Weihe, 
sum fer at standa á 
odda fyri Visit Tórs
havn eftir ársskiftið

Fremsta uppgávan hjá stjór­
anum og toyminum á Visit 
Tórshavn er at vekja áhugan 
fyri býnum og bygdunum í 
kommununi og soleiðis 
tæna bæði borgarum, ferða­
fólki og handilsvinnuni í bý­
num. 

Liljan Weihe er útbúgvin 
samfelagsfrøðingur og 
journalistur frá lærda há­
skúlanum í Roskilde og hev­
ur drúgvar royndir innan 
samskifti og leiðslu. Liljan 
hevur í fleiri ár verið deild­
arleiðari í Kringvarpi Føroya 
og kemur úr einum starvi 
sum ráðgevi á Fólkatingi.

– Tórshavnar kommuna 
hevur seinastu mongu árini 
raðfest menning av tilboð­
um til bæði borgarar og 
ferðavinnu høgt, og Visit 
Tórshavn, við Liljuni á odda, 
skal tryggja at Visit Tórs­
havn framhaldandi verður 
ein sentralur partur av hes­
um arbeiði. Visit Tórshavn 
hevur eisini ein sentralan 
leiklut í menningini av til­
tøkum og tilboðum til hand­
ilslívið, soleiðis at býurin al­
samt gerst meira livandi og 
spennandi at virka og liva í, 
sigur Henny á Líknargøtu, 
nevndarforkvinna í Visit 

Tórshavn.
– Eg havi leingi ynskt 

mær at arbeiða innan ferða­
vinnuna í Føroyum. Ferða­
vinnan er nógv ment sein­
astu árini, og eg gleði meg til 
at vera partur av víðari 
menningini. Saman við 

dugnaligu starvsfólkunum á 
Visit Tórshavn, ynskja vit at 
skapa bestu karmarnar til 
handils-, hotel- og matstov­
uvinnuna og bjóða bæði 
borgarum og ferðafólki góð­
ar og fjølbroyttar uppliving­
ar í býnum, sigur Liljan 

Weihe.
Seks fólk starvast hjá Vis­

it Tórshavn, sum húsast í 
Steinatúni.

Liljan Weihe tekur við 
starvinum fyrst í komandi 
ári.

Hátíðarløta var í Veitsluhøll­
ini á Landssjúkrahúsinum 
tann 26. november, tá Mari­
ann Patursson, dietistur, 
fekk »Dronningens Fortjen­
estemedalje«.🏅

Steinar Eirikstoft, for­
stjóri á sjúkrtahúsinum, 
veitti henni heiðursmerkið 
fyri meiri enn 40 ára trúgva 
tænastu á Landssjúkrahúsi­
num.

Mariann Patursson byrj­
aði í læru sum økonoma í 
køkinum á LS í 1970.

Síðani fór hon undir út­
búgving og var liðug sum di­
etistur, tá fyrsti árgangur 

tók prógv í Danmark í 1976. 
Sama ár byrjaði hon aftur á 
Landssjúkrahúsinum. 

Burtursæð frá einum 
stuttum tíðarskeiði uttan­
hýsis, hevur Mariann Patur­
sson starvast við sjúklingum 
á Landssjúkrahúsinum í 
samfull 44 ár. Hon er tí eitt 
kent andlit bæði millum 
starvsfólk og sjúklingar.  

– Vit ynskja henni hjarta­
liga tillukku við heiðrinum 
og takka fyri mongu árini 
her hjá okkum, skrivar 
Landssjúkrahúsið á Face­
book.😊

.

Mariann Patursson fekk 
Dronningens Fortjenestemedalje

Liljan Weihe nýggjur 
stjóri á Visit Tórshavn

Liljan Weihe byrjarði í starvinum sum stjóri á Visit Tórshavn fyrstí komandi ári

Mariann Patursson hevur starvast á Landssjúkrahúsinum í 
samfull 44 ár


